
Korona – diehtu váhnemiidda skuvlaárgabeaivvi birra  

Gáržžidan dihtii njoammuma, de leat mii álggahan doaibmabijuid skuvlii. Johtolatčuovggat ruoná, 
fiskes ja rukses dásiiguin čájehit mat njoammudávddaid eastadandoaimmat skuvllas leat iešguđet 
dásiin. Norgga njoammundilli dat mearrida man dási mii skuvllas galgat čuovvut.  

Lea oadjebas mánáide mannat skuvlii 

Mii áigut ain fuolahit ahte ohppiin lea oadjebas ja buorre skuvlabiras. Buohkat geat barget skuvllas, 
galget bearráigeahččat ahte ohppiin lea buorre dilli. Mii leat ovddos guvlui hui dárkilat sihkkarastit 
buori njoammudávddaid eastadeami. Mii bearráigeahččat erenoamážit dáid: 

• Ii oktage galgga boahtit skuvlii dahje AÁF:i jus lea buozas. 
• Basset gieđaid ovdal go boahtibehtet skuvlii. 
• Buorre giehtahygiena ja buhtisteapmi lea dehálaš skuvllas. 

Mo šaddá skuvlaárgabeaivi? 

Ruoná dássi: Skuvlabeaivi lea dábálaš, muhto oahppit ja oahpaheaddjit eai galggaše dearvvahallat eai 
ge salastit. 

Fiskes dássi: Olles luohkát sáhttet leat čoahkis, ja buot oahppit galget oažžut ollesáiggefálaldaga 
skuvllas dábálaš skuvlabeivviiguin. Skuvlašillju sáhttá juhkkojuvvot vai luohkát leat sierra. Oahppit ja 
oahpaheaddjit eai galggaše dearvvahallat, salastit eai ge čoagganit beare olu.  

Rukses dássi: Oahppit juhkkojuvvojit unnit joavkkuide. Sáhttá šaddat dárbu ráddjet man galle oahppi 
sáhttet boahtit skuvlii. Mii sáhttit maiddái bivdit ohppiid boahtit iešguđet áiggiide. Mii fertet doallat 
buori gaskka earáide, ja oahppit leat olu olgun, maiddái dábálaš skuvlatiimmain. 

Skuvlasáhttu 
 
Fiskes dássi: Oahppit geat dárbbašit skuvlasáhtu, sáhttet mátkkoštit bussiin dahje eará sáhtuin vai 
besset skuvlii ja ruoktot. Oahppit berrejit doallat gaskka earáide, muhto ii gáibiduvvo ahte oahppit 
dollet ovtta mehtera gaskka eará mielohppiide, vaikko dat gáibiduvvo eará mátkkošteddjiin.  

Rukses dássi: Jus oahppit mátkkoštit skuvlabussiin dahje eará sáhtuin, de fertejit muitit doallat buori 
gaskka sihke vuorddidettiin busse ja busses. Oahppit berrejit árvvoštallat sáhttá go eará láhkai johtit 
skuvlii.  

Oahppangeatnegasvuohta buot ohppiide 

Buot ohppiin lea vuoigatvuohta oažžut oahpahusa, ja skuvla galgá sihkkarastit buori 
oahppanfálaldaga buot ohppiide beroškeahttá leaš go njoammundássi ruoná, fiskes dahje rukses 
dásis.  
 

Jus ležžet gažaldagat, de váldde oktavuođa minguin skuvllas 

